

                                                Сыналган дуслык
                                                       Хикәя

       Сыйныфта уздырган тәрбия дәресләрен Зилә яратмый. Дөресен әйткәндә, утырып торырга да яратмый әле ул. Тик торырга булмасын: чаба, йөгерә, эшли торган эш булса, бик риза инде ул. Тик бүген сыйныф җитәкчесенең сүзен тыңламый булдыра алмады, калды.
   Быел кар күп яуды, көрәп өлгереп булмый. Авылдагы картларга булышырга кирәк икән, “Яшьармеецлар” дан ярдәм сорыйлар. Риза Зилә, ике куллап риза! Иптәш кызы Миләүшә белән бүген үк күрше урамга барып кайтачак!
    Тик Миләүшә аның бу эшләргә, ярдәм итәргә булышуын аңламады. Йөз төрле эш тапты, сәбәп эзләде. Тәки Зиләгә үзенә генә барырга туры килде. 
    Тыл ветераны аны шатланып каршы алды. Арыды, тирләде кыз, тик сукмак салды. Миләүшә булмагач, Зиләгә авыр булды, эш күп бит. Башка сыйныфташлары да шулай тырышып эшләгәннәрдер инде. Ул турыда иртәгә беләчәк.
     Икенче көнне сыйныф шау итте. Һәркем үзенең ничек эшләве белән мактанды, тик Миләүшә генә башын иеп утырды.Аңа бик оят иде.
